
                                                                            
 

 

TITULO  VIII   -   LIGA  GALEGA  POR  EQUIPOS  DE  CLUB. 
 
Artígo 62º.  
 
1.  COMPOSICIÓN DA LIGA. 

1.1. A Liga Galega por Equipos de Club, a partir de agora L.G.E.C. conformarase en 
categorías no ámbito autonómico de Galicia, tantas como se precisen, que á súa 
vez se distribúen en grupos. 

1.2. Distribución por categorías e grupos de maior a menor: 
a) División de Honra. Un grupo. 12 equipos. 
b) Preferente. Dous grupos. 10 equipos en cada grupo. 
c) Primeira. Catro grupos. 12 equipos en cada grupo. 
d) Segunda. Seis grupos. 12 equipos en cada grupo. 
e) Terceira.Tantos grupos, de nº de equipos variable, como sexan necesarios. 
f) Cuarta. De carácter voluntario, sen existir posibilidade de ascensos nin 

descensos, e cós grupos que fose necesario. 

1.3. Os grupos formaranse por proximidade xeográfica, tanto como sexa posible, para 
conseguir os mínimos desprazamentos en cada categoría, así como nas fases de 
ascenso - descenso, fases previas e finais no caso de que as houbese. 

1.4. Só pode haber un equipo dun mesmo club nas categorías de División de Honra e 
Preferente. Na Primeira e Segunda poden coincidir no mesmo grupo un máximo 
de dous equipos do mesmo club, enfrentándose entre eles na primeira rolda. En 
terceira os equipos do mesmo club enfrentaránse, dentro do posible, entre eles 
nas primeiras roldas. Nesta categoría poden coincidir os equipos necesarios do 
mesmo club se non existen posibilidades de repartilos en distintos grupos por 
proximidade.   

1.5. Estarán automaticamente excluídos da L.G.E.C. os equipos dun club que non 
cubrisen todos os datos que se lles solicita, ou non se remitise a documentación 
na data limite sinalada a través de circular da FEGAXA. 

1.6. A cuarta división é de promoción e non competitiva, sen ascensos nin descensos. 
Só se poderán inscribir xogadores/as sen elo e menores de 16 anos a data 01 de 
Xaneiro da tempada actual. 

2. ASCENSOS E DESCENSOS. 

2.1.- Ascensos e descensos entre as categorías de División de Honra e Preferente:  
2.1.1.- Descenden de División de Honra a Preferente automaticamente os tres 
últimos clasificados (10º, 11º e 12º). 
2.1.2.- Ascenden de Preferente a División de Honra, os primeiros clasificados de 
cada grupo que teñan a condición de ascendibles (non ser filiales dun equipo que 
se manteña en División de Honra) e o gañador dunha eliminatoria entre os dous 
equipos seguintes ascendibles de cada grupo.  
2.1.3.- De xogarse unificada a última xornada de División de Honra,  a promoción 
a esta categoría descrita no apartado 2.1.2 disputaríase a un único encontro na 
sede do equipo de maior puntuación exercendo de local. Se non fóra o caso, 



                                                                            
 

 

disputaríase a dobre volta nas sedes de cada club, sendo o encontro de ida na 
casa do equipo de peor puntuación na Liga e a volta na casa do de mellor 
puntuación.   
2.1.4.- Os equipos campións de cada grupo de Preferente, disputarán o título da 
categoría, nas mesmas condicións reflexadas no apartado anterior. 
2.1.5.- No caso de que os equipos con posibilidade de ascender sexan fliais de 
equipos de División de Honra afectados nun posible descenso, posporase a 
promoción ata que se clarifique a clasificación da categoría, determinando qué 
equipos están en condicións regulamentarias de optar ao ascenso. 

2.2. Ascensos e descensos entre as categorías de Preferente e Primeira: 
Descenden de Preferente automáticamente os dous últimos clasificados (9º e 10º) 
de cada grupo e ascenden para cubrir estes postos os primeiros clasificados de 
cada grupo da categoría de Primeira. 

2.3. Ascensos e descensos entre as categorías de Primeira e Segunda: 
Descenden de Primeira automaticamente os tres últimos clasificados (10º, 11º e 
12º) e ascenden para cubrir estes postos o primeiro e segundo clasificado de cada 
grupo de Segunda.  

2.4. Ascensos e descensos entre as categorías de Segunda e Terceira: 

Descenden de Segunda automáticamente os dous últimos clasificados (11º e 12º) 
de cada grupo e ascenden para cubrir estes postos 12 equipos. 

En todo caso os sistemas de ascenso de Terceira quedarán definidos pola 
FEGAXA antes do comezo da Liga, con promocións ou de forma directa con 
prazas asinadas os grupos si existen grupos muy descompensados en numero de 
clubs e equipos. 

2.5. Se ascenden directamente dous ou máis equipos dun mesmo club que militen na 
mesma categoría creándose unha incompatibilidade co artigo 1.4. só ascenderá 
de categoría o do grupo que obteña o maior porcentaxe de puntos. 

2.6. Se nas fases de ascenso - descenso entre categorías producísense prazas 
vacantes por calquera incompatibilidade cos apartados deste artigo 1.4., 2.1., 2.2., 
2.3. e 2.4. deste regulamento, collerase para participar na fase de ascenso - 
descenso por orde de clasificación do grupo no que se produce a 
incompatibilidade. 

2.7. Se houbese algunha renuncia no período de inscrición de equipos a participar na 
L.G.E.C., o/os equipo/s que teñen dereito á/s praza/s vacante/s será/n os equipos 
mellor clasificados dos descendidos en cada grupo con vacantes. De ser 
necesario cubrir prazas con equipos descendidos de outros grupos, asinaranse as 
prazas por maior porcentaxe de puntos entre os descendidos por mellor posto de 
clasificación en primeiro lugar e maior porcentaxe de puntos en segundo lugar. 

2.8. Un equipo sempre poderá inscribirse nunha categoría inferior á que perteneza. 
Neste caso, o equipo que cubra a súa praza elixirase polos mesmos criterios que 
en 2.6. 

2.9. Se un equipo que obtivo praza de ascenso renunciase a un ascenso de categoría, 
mantería a súa categoría actual e o equipo que ascende sería o seguinte 
clasificado do seu grupo, áta cubrir a praza vacante.  



                                                                            
 

 

2.10. O primeiro clasificado da liga galega na categoría de División de Honra será o 
campión galego absoluto de xadrez por equipos da tempada.  

3. COMPOSICION DOS EQUIPOS. 

3.1. Os equipos de categorías División de Honra e Preferente estarán formados cun 
mínimo de nove xogadores. 

3.2. Os equipos de Primeira e inferior categoría estarán formados cun mínimo de seis 
xogadores. 

3.3. Os xogadores estarán distribuídos en taboleiros numerados do 1 a n , sendo n o 
último xogador da orde de forza e de orde inferior. Respetarase a orde dos 
taboleiros no encontro, non podendo aliñarse por diante un taboleiro de orde 
inferior a un de orde superior. 

3.4. Todo xogador participante na L.G.E.C. deberá estar alineado nun equipo antes da 
rolda a celebrar, respetando o prazo estipulado pola FEGAXA e sempre tendo en 
conta o prazo máximo de alineación de xogadores mencionado no apartado 3.7. 

3.5. Non se permitirá o cambio de xogadores entre Clubs unha vez finalizado o período 
de afiliación que establecerá a FEGAXA a través de circular. Un xogador/a non 
poderá participar na liga galega con outro club, ainda que non xogase. O Club, 
unha vez comezada a L.G.E.C., que ten a baixa federativa dun xogador/a poderá 
alinear nese equipo a outro/a para suplir a baixa, sempre e cando non modifique o 
orde de forza inicial e se realice dentro dos prazos regulamentarios. Todo 
xogador/a que dispute a lo menos un encontro da liga galega non poderá obter a 
baixa federativa ata a finalización da mesma. 

Os equipos participantes na L.G.E.C. non poderán alinear xoagdores que 
participaron noutras Ligas Autonómicas, na mesma tempada. 

3.6. Dentro dun mesmo club non se permitirá o transvasamento de xogadores de 
categoría superior a categorías inferiores, nin entre categorías iguais. Por 
exemplo, se @ xogador/a ascende a un equipo de 2ª división, non poderá 
alinearse noutro equipo pertencente a esa categoría (2ª división), aínda que sexa 
do mesmo club. 

3.7. Todos os xogadores incorporados a un club unha vez finalizado o período de 
notificación de ordes de forza, de incluírse nalgún equipo, engadiranse co número 
de orde seguinte ao que xa exista, sendo o prazo límite 48 horas antes do comezo 
da sexta rolda, tomando como referencia a división de honra. 

3.8. Unha vez finalizado o período de notificación das ordes de forza definitivas que 
establecerá a FEGAXA, non se permitirá a alteración das mesmas. 

3.9. Un club pode tranpasar ao longo de todas as roldas xogadores dun equipo de 
inferior categoría a un de categoría superior, engadíndose co número de orde 
seguinte ao que xa exista provisionalmente.  

Non se aplicará o número máximo de ascensos a xogadores con Elo FIDE igual 
ou inferior a 1600 puntos a data 01 de Xaneiro da tempada actual. 



                                                                            
 

 

Pódese ascender a un xogador coa posibilidade de regresar ao equipo do que foi 
ascendido co mesmo número de orde de forza que ocupaba, coas seguintes 
limitacións: 

a) O xogador ascendido alinearase provisionalmente có seguinte número de 
orde de forza existente no equipo de supeiror categoría, aínda que 
posteriormente regrese ao filial. 
Se na mesma rolda soben dous xogadores do mesmo equipo por primeira 
vez, a súa orde virá dado pola orde de forza no equipo filial. Se os 
xogadores son de diferentes equipos, a orden virá establecida pola categoría 
e taboleiro. 

b) En caso de alinear nun equipo a máis de dous xogadores procedentes do 
filial, soamente dous poderán regresar ao mesmo. Quedarán alineados 
definitivamente o/s promeiro/s xogador/es ascendido/s. A partir desta 
situación, poderá ascender a o/s equipo/s de categoría superior (se os 
houbera) respetando o número máximo de ascensos por xogador. 

Por exemplo: ascenden 3 xogadores (M, N e O), Os xogadores N e O serán 
os que volven ao filial, quedando alineado no equipo da categoría superior o 
xogador M.  

c) En caso de ascender en diferentes ocacións a diferentes equipos, tras o 3º 
ascenso o xogador permanecerá naquel equipo da máxima categoría ao que 
ascendera. A partir desta situación, poderá ascender a o/s equipo/s de 
categoría superior (de habelos) respetando o número máximo de ascensos 
por xogador (3). 

d) O club ten a obrigación de facer constar estes ascensos no apartado de 
incidencias do acta do encontro.  

3.10. Non haberá límite de xogadores non comunitarios que poden inscribirse e/ou 
aliñarse en cada encontro en ningunha categoría. Para outros efectos, a 
consideración de xogador non comunitario quedará sometida á lexislación 
deportiva nacional vixente. 

3.11. Os xogadores daqueles clubs, que con xustificación suficiente, teñan equipos en 
dúas zonas xeográficas diferentes, serán considerados pertenecentes para todos 
os efectos á zona onde figure o local de xogo do seu equipo, a condición de que o 
club solicíteo vía correo electrónico á FEGAXA e renuncie a movementos de 
xogadores entre equipos de diferente zona. 

4. SISTEMA E NORMAS DE XOGO. 

4.1. O sistema de xogo será o Round-Robin aplicándose os seguintes sistemas de 
desempate e no mesmo orde: 

a) Sonenborberger por equipos. 
b) Resultado particular. 
c) Sistema Holandés por equipos ata as últimas consecuencias. 
d) Cor do primeiro taboleiro. 

agás nos Play-Off, que será o posto obtido na liga regular. 



                                                                            
 

 

Nas promocións, Play Off ou en outra calquera fase independente de competicióno 
sistema de desempate a aplicar sería o sistema holandés ata as últimas 
consecuencias. 
Calquera norma de xogo que non se contemple neste regulamento estará rexida 
polo regulamento de competición en vigor da FIDE e da FEDA. 

4.2. O número de taboleiros aos que se disputarán os encontros para a categoría de 
División de Honra e Preferente é de seis e para o resto das categorías é de catro, 
sendo o resultado dos encontros a suma dos puntos de todos os encontros 
individuais de cada equipo.  

4.3. A hora de inicio e o ritmo de xogo establecerao a FEGAXA para todas as 
categorías e para todo tipo de fases antes do inicio da competición. 

4.4. Contado desde a hora oficial de comezo do encontro perderase a partida pasada 
unha hora no caso de non acudir o xogador a sala de xogo. Neste caso restaranse 
tantos puntos como taboleiros non se presenten á clasificación final do equipo.  

4.5. De disputarse un encontro no que un equipo non garde a orde de forza, os 
taboleiros incorrectamente aliñados perden o punto. 

4.6. No caso de que non se presentasen todos os integrantes dun equipo para disputar 
un encontro, os presentes aliñaránse do primeiro taboleiro en diante, de forma tal 
que cubran as ausencias adiantándose a orde de forza. De non facelo así e non 
cubrir a/s ausencia/s por demora no tempo dalgún xogador/é daranse por 
perdida/s as partida/s desde ese taboleiro. 

4.7. Se un equipo excede o 16% de encontros individuais perdidos por 
incomparecenza de entre todos os encontros individuais que ten que disputar, 
eliminarase automáticamente da competición e perderá a categoría, co que 
competirá para a próxima tempada no grupo da categoría de terceira que lle 
corresponda por proximidade xeográfica ao domicilio social do club ó que 
pertenece. Unha vez iniciada a liga, ningún xogador/a poderá xogar a liga en outro 
club ou equipo distintos da mesma categoría ainda que non disputara ningn 
encontro, si podería facelo en equipos de inferior categoría de outro club si tivese 
permisos de ambos e da federación. Si un equipo non inicia a liga ou causa baixa 
na mesma, os xogadores/as non poden xogar na mesma categoría nin superiores 
e tanto o club como o equipo serán sancionados disciplinariamente. 

O equipo que se dé de baixa durante a tempada, terá que notificalo por escrito á 
FEGAXA (por vía correo electrónico). Si este equipo participou no 50% dos 
encontros xogados, mantería a puntuación obtida e nas roldas posteriores os 
equipos contrincantes descansarían obtendo a victoria en todolos taboleiros. Se 
non chegara ó 50% de participación, eliminariase da clasificación (mantendo o 
calendario), restaríanse ós equipos que xogaron contra eles os puntos obtidos; e 
os equipos contrarios descansarían as roldas posteriores. 

4.8. Se se producise calquera tipo de incidencia e os xogadores ou delegados non se 
puxesen de acordo na interpretación do Regulamento, deberase xogar 
“subcondicione”, isto é, seguirase xogando normalmente a partida e enviarase o 
acta coa incidencia redactada ao dorso sen emendas nin rachaduras e asinada 



                                                                            
 

 

por ambos os delegados e deportistas, así como as plánillas orixinais de ámbolos 
dous. Será obrigatorio indicar o tempo dispoñible por cada xogador no momento 
da incidencia. O resultado será confirmado, se procede, por resolución do Comité 
de Competición. 

4.9. O prazo de presentación de reclamacións dos encontros disputados na L.G.E.C. 
será dentro dos 4 días seguintes á disputa da rolda.  

4.10. Os equipos eliminados por incomparecencias reincidentes (atendendo ao 
estipulado no apartado 4.7), levará unha penalización ao club de non poder dar de 
alta nesa categoría a ningún equipo na seguinte tempada. 

4.11. Recoméndase que os Deportistas vaian provistos da súa ficha federativa xunto 
cun documento acreditativo oficial (DNI, Pasaporte, carné de conducir, etc) e 
mostralos, se así llo solicitasen, ao delegado de equipo ou rival. Nos encontros 
nos que os houbera ao árbitro e/ou delegado federativo.  

De non dispor da licenza federativa, o xogador deberá presentar un documento 
acreditativo oficial. 

 

5. LOCAL DE XOGO. 

5.1. O Club local deberá dispor do local de xogo á hora prevista para o encontro con 
todo o material preciso para o desenvolvemento e inicio inmediato das partidas, en 
boas condicións e perfectamente habilitado para o xogo. Os atrasos na apertura 
ou acondicionamento do local de xogo serán acumulados nos reloxos dos 
xogadores do equipo local. Se sobre a hora de inicio prevista esta demora 
excedese os 60 minutos e non se resolvesen estes problemas, o equipo local 
perderá todas as partidas. Levantarase acta por duplicado dando conta das 
anomalías que provocaron a situación asinada por todos os xogadores e 
delegados de ambos equipos. 

5.2. O Club local deberá ter unha copia destes regulamentos (formato papel ou formato 
dixital) a disposición de calquera que así o solicite e das circulares nas que haxa 
instrucións para a L.G.E.C. 

5.3. O local de xogo deberá ter unha amplitude suficiente e proporcional ao número de 
equipos participantes. Tamén deberá ser un espazo libre de fume, con boa 
luminosidade e ausencia razoable de ruídos. 

5.4. Durante a partida está prohibido para calquera persona o uso de teléfonos 
móviles, reloxos intelixentes ou calquera outro dispositivo de comunicación na sá 
de xogo onde se disputen os encontros. A persona, de ser xogador, que incumpra 
este artigo conlevará a pérda da súa partida e se é acompañante/espectador, 
deberá abandonar inmediatamente o local de xogo. Permitaranse as seguintes 
excepcións: 

- Por causas de saúde 

- Por medicación 



                                                                            
 

 

- Por causas de emerxencia (médicos/pilotos/militares que estén de  

Guardia, etc.). 

- O uso por parte dos Delegados (que non sexan xogadores) en caso de  

imprevistos dos seus xogadores. 

Nestos casos o xogador/delegado deberá informar ao resto de participantes. 

5.5. Os xogadores que desexen abandonar a sala de xogo deberán avisar, sempre que 
sexa posible, ao seu delegado de equipo. 

5.6. Excepcionalmente, a aqueles equipos que polas súas circunstancias especiais 
teñan dificultades de desprazamentos ou teñan necesidades especiais no seu 
local de xogo, e que o soliciten á FEGAXA vía correo electrónico, poderá 
concedérselles xogar todos os seus encontros no seu local de xogo.  

5.7. Os equipos que teñan xogadores con discapacidade física, na súa condición de 
visitantes, terán dereito  a que o local de xogo non supoña atoparse con 
problemas de acceso aos diversos espazos físicos aos que precisan acceder, é 
dicir, que non conteñan barreiras arquitectónicas do tipo gradúes, ramplas de 
acceso cunha pendente pronunciada, baños e ascensores non adaptados para 
cadeiras de rodas, etc. Os devanditos equipos solicitarano vía correo electrónico á 
FEGAXA. Esta fará constar no calendario de xogo o ou os equipos con estes 
xogadores.  

No caso de ser alineado o xogador con discapacidade como visitante nun equipo 
diferente ao que está inscrito, o seu equipo deberá notificalo á FEGAXA vía 
correo electrónico, como mínimo, 72 horas de antelación. Se o xogador, a última 
hora non vai asistir ao encontro, avisarase ao delegado do equipo local cá máis 
premura posible.  

De non contar o equipo local cun lugar de xogo adaptado, comunicará á FEGAXA 
e ao equipo visitante a dirección do novo local adaptado alternativo, para xogar 
esa partida. En caso de non dispor de devandito local, o encontro xogarase no 
local do equipo con xogadores con discapacidade. As circunstancias que afecten 
a este cambio documentaranse ante a FEGAXA vía correo electrónico. 

De incumpliar o equipo local este apartado darase a opción de aprazar dito 
encontro (tendo en conta o estipulado no apartado 6.1: en ningún caso se podrá 
aprazar encontro algún nas dúas últimas roldas) ou darase por perdidos todos os 
seus taboleiros por incomparecencia. 

 

6. ADIANTAMENTO DOS ENCONTROS. 

6.1. O Club que con motivada xustificación desexe aprazar ou adiantar un encontro 
dalgún dos seus equipos con previo acordo do Club do equipo rival, faranno a 
través de correos electrónicos dos Presidentes á FEGAXA e, a entrada no rexistro 
da mesma, producirase cun prazo mínimo de catro días antes da celebración do 
mesmo e esperarán resposta desta, que o fará como mínimo vintecatro horas 



                                                                            
 

 

antes da hora e día fixados para o encontro no calendario oficial. En devandito 
correo electrónico figurará a data e hora na que se disputará o encontro. Non se 
considera xustificación motivada circunstancias persoais dos deportistas, xa que 
un equipo debe ter o número de xogadores suficientes para cubrir estas 
incidencias. Se mediase causa repentina e de forza maior, e habendo acordo de 
ambos os clubs, poderase aprazar ata o mesmo momento de disputa da partida, 
sen necesidade de esperar resposta da FEGAXA, aínda que deba enviarse o 
correo electrónico á FEGAXA antes da hora de inicio da rolda. En ningún caso 
poderase aprazar encontro algún nas dúas últimas roldas.   

6.2. A FEGAXA resérvase o dereito de aprazar calquera encontro sempre que avise 
aos Clubs cos equipos implicados polo menos con vintecatro horas de antelación 
ao día e hora fixados para o mesmo no calendario oficial. 

6.3. No caso de que, autorizados pola FEGAXA, dous equipos disputasen un encontro 
nunha data distinta da que sinale o calendario oficial, non se poderán  aliñar neste 
encontro os xogadores que participaron con outro equipo noutro encontro 
correspondente á mesma rolda. 

7. ACTAS DOS ENCONTROS. 

7.1. Os delegados dos equipos deberán levantar o acta do encontro, por duplicado, 
sen emendas nin rachaduras, cubrindo todos os datos que se solicitan e indicando 
o nome e apelidos dos deportistas. Será asinada por todos os xogadores e por 
ambos delegados. Esos datos serán os que se rexistren no XEFEGA. 

7.2. O Club do equipo local cubrirá  a acta electrónica do encontro no programa 
XEFEGA (Xestión de Competicións), no prazo establecido pola mesma; e deberá 
de confirmarse por parte do equipo visitante no mesmo prazo. De non facelo, o/s 
Club/s poderán ser sancionados conforme o apartado 7.6 deste artigo.  

A FEGAXA poderá reclamar aos equipos participantes o envío do acta por correo 
electrónico, en caso de erro no rexistro na acta do XEFEGA, para consultar 
resultados dudosos ou de presentación dalgunha reclamación. O envio por correo 
electrónico (acta escanada ou fotografía) poderá ser válida, dentro dos prazos e 
normas establecidas pola FEGAXA. Cando no resultado dun encontro algún dos 
dous equipos non obtivera ningún punto, ambolos dous deberán remitir antes de 
48 horas (por correo electrónico) o acta do encontro cuberta e asinada por todolos 
xogadores/as e os delegados.  

7.3. O Club do equipo local ten obrigación de poseer modelos oficiais de actas en 
branco na sala onde se desenvolvan as partidas. 

7.4. O Club do equipo local e do equipo visitante teñen obrigación de ter a disposición 
da FEGAXA as actas dos encontros disputados de todos os seus equipos coas 
firmas orixinais de todos os xogadores e de ambos delegados ata o final da 
tempada en vigor. 

7.5. O Club do equipo local ten obrigación de entregar un modelo oficial de acta do 
encontro coas firmas orixinais dos xogadores e de ambos delegados ao Club do 
equipo visitante. 



                                                                            
 

 

7.6. O Club do equipo local que non cumprimente o acta dun encontro segundo o 
establecido no apartado 7.2 de este ártigo aterase ao seguinte: 

a) A primeira vez que un Club incorra na non cumplimentación dun acta 
electrónica ou na confirmación da mesma por parte do equipo visitante, 
será falta leve e a sanción será amoestación por escrito, vía correo 
electrónico. 

b) A segunda vez que un Club incorra na non cumplimentación dun acta 
electrónica ou na confirmación da mesma por parte do equipo visitante,  
será falta grave e a sanción será de 30 euros. 

c) A terceira vez que un Club incorra na non cumplimentación dun acta 
electrónica ou na confirmación da mesma por parte do equipo visitante,  
será falta moi grave e a sanción será de 60 euros. 

d) A cuarta vez que un Club incorra na non cumplimentación dun acta 
electrónica ou na confirmación da mesma por parte do equipo visitante, 
automaticamente; todos os seus equipos serán eliminados da categoría e 
grupo nos que participen, perdendo todos os dereitos adquiridos e para ter 
dereito á inscrición de equipos na tempada seguinte abonará o triplo do 
importe especificado para equipos. 

A FEGAXA poderá establecer a implantación dunha cantidade como fianza no 
período de inscrición dos equipos. 

A cumplimentación do acta motivo de sanción así como o importe económico será 
efectuado nos tres días seguintes á notificación e de non facelo así se seguirá 
encrementando o número de faltas. 

En caso de non conseguir todalas actas dun equipo eliminado da competición os 
seus resultados non se terán en conta, indistintamente da rolda na que fose 
eliminado. 

8.-  DISPOSICIÓN ADICIONAL. 

PRIMEIRO.- O que non esté contemplado neste regulamento, regularase polos 
regulamentos de competicións oficiais da FEDA e FIDE, no último caso. 

 
SEGUNDO.- No ano 2026 todos os equipos participantes na Liga Galega por 
equipos de Club deberán ter un local de xogo adaptado para personas con 
discapacidade física tal e como establece na Lei 03/2014 do 02 de Abril, do deporte 
de Galicia no apartado 1d do artigo 83 correspondente ao Capítulo III:  

Artigo 83. Requisitos das instalación. 
1. As instalación deportivas deberán cumprir as disposicións reguladoras dos 

seguintes aspectos: 
a. Tipoloxía das instalación 
b. Características técnicas, condicións e dimensións. 
c. Hixiene e seguridade e prevención de acción violentas. 
d. Acceso e utilización polas persoas con alguna discapacidade. 
e. Presenza, asistencia e intervención nas instalacións de técnicos 
titulados. 



                                                                            
 

 

No mesmo artigo, no seu punto 2 expón: “Os concellos velarán polo 
cumprimento da citada normativa en todas as instalacións de uso público que 
estean no seu termo municipal. O seu cumprimento comprobarase no 
outorgamento das correspondentes licenzas ou autorizacións.” 

 


